
Pengesahan Keaslian Laporan 

Dengan ini saya Noor Rahiza binti Abdul Razak ( UK 6702 ) mengaku 

bahawa laporan Latihan lndustri bagi kursus SOS 4299 adalah hasil usaha 

saya sendiri. Segala bentuk penulisan yang terkandung dalam laporan ini 

adalah merupakan pandangan dan pendapat saya yang berasaskan kepada 

pengaplikasian teori dan pengalaman yang dipelajari semasa menjalani 

Latihan lndustri semata-mata. Fakulti Pengurusan dan Ekonomi ( FPE ), 

KUSTEM tidak terikat dengan isi kandungan laporan tersebut. 

T andatangan 

�·� 
Nama : Noor Rahiza binti Abdul Razak 

Tarikh: Ii /10 /oq 

Disahkan Oleh 

Cik Nor Hayati binti Sa'at 

Penyelia KUSTEM 

B/p Pengerusi Latihan lndustri 

Fakulti Pengurusan dan Ekonomi 

KUSTEM 

PENGHARGAAN 

Bismillahirrahmanirrahim. 

Bersyukur saya ke hadrat llahi kerana dengan izin-Nya saya dapat menjalani 
Latihan lndustri setama 12 minggu bermula dari 22 Mac 2004 sehingga 12 Jun 
2004 di Majlis Oaerah Rembau ( MOR ) Negeri Sembilan Oarul Khusus dan 
dapat menyiapkan laporan akhir Latihan lndustri ini dengan jayanya. Latihan 
tndustri ini adalah diwajibkan kepada pelajar tahun tiga yang bakal bergraduat 
bagi memenuhi skop kursus Latihan lndustri ( SOS 4299 ). Objektif utama 
Latihan lndustri ini diadakan adalah untuk memberikan pengalaman sebenar 
di alam pekerjaan disamping dapat mengaplikasikan apa yang telah dipelajari. 

Pertama sekali, saya ingin mengucapkan terima kasih kepada pihak 
Kotej Universiti Sains dan Teknotogi Malaysia ( KUSTEM ) kerana telah 
memperkenalkan dan mewajibkan Latihan lndustri ini kepada pelajar 
sekatigus dapat memberikan pengalaman berharga di atam pekerjaan 
sebenar. Saya juga ingin mengucapkan ribuan terima kasih kepada Penyelia 
KUSTEM iaitu Cik Nor Hayati bte Sa'at yang begitu prihatin dan telah banyak 
memberikan tunjuk ajar serta penerangan yang lengkap berkaitan dengan 
Latihan lndustri ini. 

Di samping itu, saya juga ingin mengucapkan setinggi penghargaan 
kepada Tuan Zanudin bin Abd. Aziz, Yang Oipertua MOR dan Encik Nazrul 
Azwan bin Mohd. Nairn selaku Setiausaha MOR yang telah sudi menerima 
saya untuk menjalani Latihan lndustri di sana. Tidak lupa juga kepada 
Penyelia lndustri iaitu Puan Suhaila bte. Mat Nor selaku Penolong Pegawai 
Tadbir kerana telah banyak memberikan bantuan, idea dan tunjuk ajar serta 
menilai prestasi sepanjang saya menjalani Latihan lndustri. 

Seterusnya kepada semua staf MOR khususnya di Unit Pentadbiran 
dan Unit Teknikal dan Bangunan serta semua yang terlibat secara langsung 
atau tidak langsung, terima kasih diucapkan kerana telah memberikan 
kerjasama yang amat menggalakkan. Pengalaman manis bersama anda 
semua ·tidak akan dilupakan. 

Akhir sekali, penghargaan ini ditujukan kepada kedua ibubapa, 
keluarga serta rakan-rakan yang tetah banyak memberikan sokongan moral, 
idea, nasihat dan teguran dalam usaha saya menyiapkan laporan akhir 
Latihan lndustri ini. 

Oiharapkan pengalaman ini akan dapat dijadikan panduan yang 
berguna apabila saya melangkah ke alam pekerjaan kelak. 

Sekian, terima kasih. 

RINGKASAN EKSEKUTIF 

Penulis telah ditempatkan di Majlis Daerah Rembau, Negeri Sembilan Darul 
Khusus selama 12 minggu untuk menjalani Latihan lndustri dan sepanjang 
tempoh itu penulis telah didedahkan dengan sistem kerja dan pentadbiran 
organisasi. Terdapat banyak pengalaman dan kemahiran yang telah dipelajari 
oleh penulis. 

Majlis Daerah Rembau adalah sebuah badan penguasa tempatan yang 
tertakluk di bawah peruntukan Akta Kerajaan Tempatan 1976 ( Akta 171 ). la 
adalah sebuah agensi kerajaan yang memberikan perkhidmatan perbandaran 
yang optimum kepada pelanggan. Terdapat empat perkhidmatan utama yang 
diberikan oleh Majlis Daerah Rembau iaitu perlesenan, penilaian atau kutipan 
cukai kadaran, jadual kutipan sampah dan kemudahan sosial. 

Selama tempoh menjalani Latihan lndustri penulis telah ditempatkan 
dan didedahkan dengan sistem kerja di beberapa unit seperti Unit 
Pentadbiran, Unit Teknikal dan Bangunan dan Unit Perancang Bandar dan 
Desa. Di antara kemahiran dan sistem kerja yang telah dipelajari oleh penulis 
ialah sistem fail dan surat-menyurat, memperbaharui buku indek, mengikuti 
proses pembentangan belanjawan, membuat minit mesyuarat, mengikuti 
proses penjualan tender dan memproses sendiri permohonan kelulusan 
bangunan bagi menambah atau mengubahsuai rumah. 

Melalui pemerhatian dan perbincangan dengan penyelia industri 
penulis telah dapat mengenalpasti sistem yang digunapakai di Majlis Daerah 
Rembau. Di antara yang utama ialah sistem ' LOGINS', sistem pengurusan 
kaunter, sistem pengurusan fail, sistem pengendalian pengaduan awam, 
sistem pengurusan kewangan, sistem pengurusan aset dan stor, sistem 
kutipan hasil dan tunggakan serta sistem pengurusan projek. 

Sepanjang menjalani Latihan lndustri di Majlis Daerah Rembau, penulis 
telah dapat mengenalpasti beberapa masalah yang terdapat di organisasi 
tersebut: Di antara masalah yang utama ialah masalah kewangan, 
penggunaan sistem komputer, kemudahan infrastruktur, sumber manusia dan 
sistem kerja. 

Di antara cadangan penyelesaian yang telah dikemukakan oleh penulis 
ialah dengan mengatasi terlebih dahulu masalah kewangan dengan cara 
menambah bilangan projek pembangunan dan membuat belanjawan dengan 
lebih efektif. Melalui Latihan lndustri ini, penulis dapat menimba banyak 
pengalaman dan dapat merasai sendiri situasi sebenar di alam pekerjaan. 
Usaha yang dilakukan oleh pihak KUSTEM dengan mewajibkan pelajar 
menjalani Latihan lndustri ini telah membuahkan hasil di mana penulis dapat 
mengaitkan dan mengaplikasikan teori ke dalam praktikal. 




